
EUSKARA. Polizia baten arabera, abokatuak Demoen eskuorriak kukuturik sartu zituen epaitegira gero banatzeko

Yolanda Molina abokatua epaituko
dute Pauen, hiztegiak bhanatzeagatik

Frantziako Abokatuen Sindikatuaren eta Euskal Konfederazioaren sostengua du Molinak

Aitor Renteria | BAIONA

Yolanda Molina abokatua epai-
tuko dute gaur Paueko Dei Au-
zitegian, 2000. urteko azaroa-
ren 9ko afera batengatik. Egun
hartan lau demo epaitu zituzten
Baionan, Angeluko bidegurutze
batean frantses hutsez zeuden
seinaleak kentzeagatik; epaike-
tan, gainera, euskarazko itzul-
tzailea erabiltzeko eskubidea
galarazi zieten demoei.

Gainerakoan, auzia normal-
tasun osoz burutu bazen ere,
demoek «demokrazia Euskal
Herriarentzat» eskatu eta eus-
kararen egoera salatzen zuten
eskuorriak banatu zituzten au-
zitegian. Molina eskuorri horiek
ezkutuan sartzea leporatuta
epaituko dute.

Molinaren kontrako salaketa
Jean Delorme poliziaren txos-
tenean oinarritzen da. Ahozko
galdeketan, Delormek adierazi
zuen Molinak poltsan gorderik
zeuzkala demoen eskuorriak,

GAIZKA IROZ

Yolanda Molina abokatua, Baionako bere bulegoan.

eta, auzia bukatzerakoan, be-
raiei eman zizkiela epaigelan
bana zitzaten.

Molinaren bertsioa ez dator

bat Delormeren aitorpenekin.
Lehenik eta behin, Molinak az-
pimarratu du inork ez zuela
deus bitxirik ikusi epaiketan eta

mukuru betea zegoen gelan,
polizia bakar batek ikusi zukee-
naren iritzi soilean oinarritzen
dela afera guztia. Epaileak, au-

ziaren ondoren egindako txos-
tenenean, deus arrarorik ez zela
gertatuidatzi zuen.

Ildo beretik, Molinak adierazi
zuen auzia egin aurreko gerta-
karietan dagoela, agian, polizia-
ren salaketaren arrazoia. Izan
ere, auzitegira sartzerakoan, lau
demoek Demokrazia Euskal
Herriarentzat zioten atorrak ze-
ramatzaten. Poliziak kentzeko
agindua eman zien, baina, Moli-
nak eskaturik, epaileak atorre-
kin sartzeko baimena eman
zien demokideei, «atorretan
idatzitako mezuak ez zirelako
inoren kontrako irainak».

Auzian, aldiz, epaileak ez zien
lau demoei euskaraz mintza-
tzen utzi eta tribunalak berak
eskatutako euskarazko itzul-
tzaileari ez zion baimenik eman
bere lana bururatzeko. Egoera
horren aitzinean, Molinak pol-
tsan zeramatzan Lur hiztegiak
atera zituen, eta bere defendi-
tuei eman. Molinaren errane-
tan, «gertakari horrek eragin
zukeen poliziaren oinarri gabe-
ko salaketa».

Frantziako Abokatuen Sindi-
katuak (SAF) eta Euskal Konfe-
derazioak sostengua adierazi
diote Molinari. «Desbideratze
hau salatzen dugu, auziaren bi-
dez defentsaren eskubideak
zangopilatu nahi direlako»,
adierazi zuen SAFek.

2002-2003 IKASTURTEA:

1. Euskararen erabilera komunikabideetan.
2. Euskal Herriko ekonomiaren egoera gaur egun.

3. Hitzaren estrategiak komunikabide zahar eta berrietan.

4. Komunikazioaren psikologia.

5. Komunikabideak eta iritzi politikoa.

6. Informazio eta komunikazioaren produkzio
multimediatikoa.

7. Gure kazetagintzaren hizkerak.

8. Informazioaren aurkezpen era berriak.

9. Komunikabideen eragina gizartean.

10. Euskalgintzaren eta euskararen bilakaera aro
garaikidean.

11. Komunikazioaren etika.

2003-2004 IKASTURTEA:

1. Komunikazioa Internet sarean.

2. Erretorika komunikabideetan.

3. Komunikazioa, informazioa eta esanahia: ageriko eta
ezkutuko komunikazioa.

4. Komunikazio kabineteak eta prentsa arduradunen
zeregina.

5. Gizarte ikerketarako teknikak.

6. Komunikazioaren estetika.

7. Ikus-entzunezkoaren arautzea eta komunikazio-enpresen
egitura: azken urteotako joerak.

8. Komunikazio esparrua.

9. Telebistaren bilakaera Euskal Herrian.

10. Euskal sistema politikoaz.

11. Gizarte psikologia eta iritzi publikoa.

